
 “Azərbaycan Xəzər Dəniz Gəmiçiliyi” 
Qapalı Səhmdar Cəmiyyəti

sahil obyektlərində və gəmilərində istifadə olunan metroloji ölçmə vasitələrinin  
müqayisəli yoxlanması üçün illik texniki xidmətlərin satın alınması məqsədilə

MÜSABIQƏ  ELAN  EDIR
Müsabiqədə iştirak etmək istəyən şəxslər 

www.asco.az səhifəsinə daxil olmaqla 
elanlar bölməsindən əlavə sənədləri və 
ətraflı məlumat əldə edə bilərlər. Müraciət 
üçün son müddət 2021-ci il fevralın 8-i saat 
18.00-dəkdir.

Sənədlər Azərbaycan dilində, 2 nüsxədə 
(əsli və surəti) tərtib olunmalıdır (xarici dildəki  

tender təklifləri Azərbaycan dilinə tərcümə 
edilməlidir).

Göstərilən vaxtdan gec təqdim olunan 
zərflər açılmadan geri qaytarılacaqdır.

Əlaqə  telefonu- (012) 404-37-00, daxili- 
1263.

Ünvan- Bakı, Heydər Əliyev prospekti 
152, “Çinar plaza”, 24-cü mərtəbə.

B İ L D İ R İ Ş
“Xalq qəzeti”nin 27 yanvar 2021 

– ci il tarixli nömrəsində “Azərsu” 
ASC – nin işğaldan azad olun-
muş ərazilərin bərpası üçün 
daxili vəsaiti hesabına yeni na-
sos aqreqatlarının satın alınması 
məqsədilə dərc edilmiş kotirovka 
sorğusu iş həcmlərində dəyişiklik 
olduğu üçün ləğv edilir.

Əlaqələndirici şəxs –satınalma-
ların idarəolunması departamenti-
nin satınalmaların təşkili şöbəsinin 
mühəndisi Yasəmən Məmmədova. 
(yasaman.mammadova@azersu.az  
+99412 431-47-67(1151). 

“Azərbaycan Sənaye 
Sığorta” ASC 

səhmdarlarının nəzərinə! 
1 mart 2021-ci il saat 11.00-da 

səhmdarların ümumi yığıncağı  “Azərbaycan 
Sənaye Sığorta” ASC-nin  Bakı şəhəri, Səbail 
rayonu, Həsən Seyidbəyli küçəsi 122 nömrəli 
ünvanda “Gümüş Plaza” iş mərkəzində 
yerləşən ofisində keçiriləcəkdir.  

Yığıncağın gündəliyi:  
• “Azərbaycan Sənaye Sığorta” ASC-nin 

maliyyə hesabatlarının təsdiq edilməsi. 
• Digər məsələlər.

 “Gəncə Şərab-2” ASC səhmdarlarının nəzərinə!
8 fevral 2021-ci il saat 10.00-da 

“Gəncə Şərab-2” ASC səhmdarlarının 
növbədənkənar ümumi yığıncağı 
keçiriləcəkdir. 

Gündəlikdəki məsələlər:
1. Hüquqi şəxsin yenidən təşkil edilərək 

təşkilati-hüquqi formasını dəyişməsi 
və “Gəncə Şərab-2” ASC-nin MMC-yə 
çevrilməsi.

2. Nizamnamənin yeni redaksiyada 
təsdiq olunması.

3. Digər məsələlər. 
Səhmdarların növbədənkənar ümumi 

yığıncağının gündəliyinin materiallarını 

və yığıncağın gündəliyinə daxil olunan 
məsələlərlə bağlı təklifləri əldə etmək 
üçün “Gəncə Şərab-2” ASC-yə Gəncə 
şəhəri, Zaur İsmayılov küçəsi 86 (Kənar 
küçəsi 3) nömrəli ünvana müraciət etmək 
olar.

Əlaqə telefonu-(022)-255-07-01.  
Səhmdarların növbədənkənar ümumi 
yığıncağı Gəncə şəhəri, Zaur İsmayılov 
küçəsi 86 (Kənar küçəsi 3) nömrəli ün-
vanda, “Gəncə Şərab-2” ASC-nin inzibati 
binasında keçiriləcəkdir.

İdarə heyəti

Qeyd etmək lazımdır ki, vaksinlərin 
bölgüsü məsələsində BMT – nin Uşaq 
Fondu (UNICEF) mühüm rol oynayacaq. 
Fondun rəhbəri Henriyetta For bildirib ki, 
planetin əhalisinin ən həssas qruplarının 
vaksinləşdirilməsi yolunda birinci addım 
COVAX ilə “Pfizer” şirkəti arasında razılaş-
madır. O deyib: “Bizim əsas məqsədimiz 
ondan ibarətdir ki, dünyanın heç bir ölkəsi 
COVID – 19 -a qarşı vaksinsiz qalmasın. 
Biz bu məqsədə bir addım yaxınlaşmışıq”. 
Henriyetta Forun sözlərinə görə, hazırda 
UNICEF keçən ilin noyabr ayında elan edil-
miş tender çərçivəsində vaksin istehsalçıla-
rının təqdim etdiyi sifarişləri öyrənir. Lakin 
UNICEF təkcə vaksinlərin alışı ilə deyil, 
həm də onların bütün dünyada çatdırılması 
məsələləri ilə məşğul olur. Bu, heç də asan 
məsələ deyil, çünki preparatlar aşağı tem-
peraturda saxlanmalıdır. Uşaq Fondunun 
mütəxəssisləri həm zəruri avadanlığın çatdı-
rılmasını təmin edir, həm də işçi heyətlə 
təlim keçirlər.

Mütəxəssislərin fikrincə, peyvənd 
vurdurmaq üçün əks göstəriş yoxdur: 
“Xəstəliyi keçirib qanında antitel formala-
şanlar da peyvənd vurdura bilərlər. Yetər ki, 
xəstəliyin aktiv dövründə olmasınlar. Hətta 
xəstəlikdən yeni sağalmış şəxslərə belə 
peyvənd vurula bilər. Elmi olaraq bunun 
üçün heç bir qadağa yoxdur. Tədqiqatlar 
göstərir ki, son 6 ay ərzində xəstəliyi keçir-
miş şəxslərdə immunitet davam edir, yəni 
onlar qoruyucu hesab olunurlar. Peyvəndə 
tələbatın daha çox olduğu və vaksin sayının 
az olduğu üçün həmin şəxsləri müəyyən 
müddət peyvəndləmə prosesinə cəlb 
etməmək tövsiyə olunur. Əgər sistemdə son 
altı ay ərzində pozitiv nəticəsi qeydə alınan 
şəxs varsa, o, peyvənd üçün müraciət edən 
zaman onun adı sistemdə görünür. Həmin 
şəxslər bir müddət peyvəndə cəlb olunmur-
lar. Digər qruplara, yəni əhalinin xəstəliyə 
yoluxmayan hissəsinə, keçirmiş olsa belə, 
risk qrupuna daxil olan şəxslərə ilkin olaraq 
daha çox üstünlük verilir”.

Həkimlər vurğulayırlar ki, 18 yaşadək 
uşaqlara peyvənd vurdurmağa ehtiyac 
yoxdur, çünki onlar üzərində sınaqlar həyata 
keçirilmədiyindən nəticə əldə edilməyib. 
Bundan başqa, hamiləliyin ilk üç ayında 
da vaksin vurdurmaq tövsiyə olunmur. 
Hamilələrdə mütləq risk qiymətləndirilməsi 
aparılmalıdır. Əgər qadınlar risk qrupunda-
dırlarsa, yanaşı xəstəliyi, yaxud xəstəliyi ağır 
keçirmə ehtimalları varsa, işi ilə əlaqədar 
olaraq insanlarla çox sıx təmasdadırlarsa, bu 
halda növbəti üç ayda hamilələrin həkimləri 
ilə məsləhətləşərək, onlara vaksin vurula 
bilər. Ciddi immunsupressiv vəziyyətdə 
olanlara, məsələn, orqan transplantasiyası 
keçirən xəstəyə də peyvənd vurulmasına dair 
qəti əks - göstəriş yoxdur. Həmin şəxslər 
risk qrupuna daxildirlərsə, onlar həkimləri 
ilə məsləhətləşdikdən və immun statusları 
dəyərləndirildikdən sonra peyvənd oluna 
bilərlər.

Sahə həkimi Aygün Kərimova de-
yir ki, bir neçə ay öncə ölkəmizdə qrip 
peyvəndinin tətbiqinə başlanılıb: “Hazır-
da bu proses də davam etdirilir. İnaktiv 
peyvəndlərdə bu prosesdən iki həftə sonra 
növbəti vaksin vurula bilər. Qrip, meninqo-
kok, pnevmokok, hepatit A, B əleyhinə vak-
sin vurulanlar 15 gün sonra koronavirusa 
qarşı peyvənd oluna bilərlər. Canlı peyvənd 
– suçiçəyi, vərəm əleyhinə vaksin vurduran-
ların isə bir aydan sonra koronavirusa qarşı 
peyvənd edilmələri tövsiyə edilir”.

Qeyd etmək lazımdır ki, xəstəliyi 
keçirib, ambulator və ya stasionarda 14 – 
21 gün müalicə almaq virusla mübarizənin 
hələ birinci, başlanğıc hissəsidir. Bu gün 
dünya virusun sonrakı fəsadı, orqanizmdə 
təsiri, xəstənin hansı hallardan keçəcəyi 
barədə elmi - tibbi məlumatlara malik deyil. 
Lakin koronavirusu keçirmiş xəstələr hələ 
də əziyyət çəkirlər. Bəzisinə dad, iybilmə 
qayıtmayıb, bəzisi idman edə bilmir, 
təngnəfəs olur, bəzisində ağrılar olur, çoxu 
isə psixoloji baxımdan çöküb.

Rusiyanın əməkdar həkimi, professor 
Sergey Nedoqoda deyib: “Virusdan sağa-
lanlar və reabilitasiya keçənlərlə mütəmadi 
ünsiyyətdən sonra deyə bilərəm ki, istənilən 
koronavirus keçirmiş şəxs azı 10 il qocalır. 
Hələ elə adam var ki, sağalandan son-
ra onun 20 il yaşlaşdığını görürük. Bu, 
orqanizmin virusla müharibədən sonrakı 
vəziyyətidir”.

Professor bildirib ki, ilk dəfə Avropada 
qeydə alınan postkovid sindromu xəstələrdə 
3 – 6 ay, bəzən isə naməlum müddətə 
kimi çəkə bilər. Nə qədər çəkirsə, çəksin, 
bu sindrom var və biz xəstələrə bu yolda 
dəstək olmalıyıq.

“İstər yüngül, istər orta ağır forma-
da xəstəlik istənilən halda iri və xırda 
damarların keçiriciliyini pozur, zədələyir və 
trombozluğa meyillilik yaradır.

Koronavirusun möhkəm yapışdığı 
ACE2 reseptorları bədənin bütün toxuma-
larında var. Maksimal dərəcədə bağırsaq-
lardadır, ikinci yerdə ürək, damarlar, sonra 
ağciyərlər gəlir”.

Eləcə də qan bütün orqan və toxumalara 
getdiyindən, deməli, virus hər yerdə ola 
bilər. Holland alimlərinin son elmi araşdır-
masına görə, koronavirus keçirmiş xəstənin 
orqan və sistemləri azı 10 il qocalır. Bu 
insanlarda şəkərli diabet, təzyiq, bağırsaq 
və qaraciyər tərəfindən müxtəlif patologo-
yalar yarana bilər.

S.Nedoqoda deyib: “Koronavirusdan 

sonra xəstəliyin fəsadlarının simptomları 
özünü 2 həftə sonradan başlayaraq, 90 gün 
ərzində təkrar – təkrar göstərə bilər. Öz 
pasiyentlərimdə görürəm ki, hətta ən yüngül 
formada xəstəlik keçirənlərdə belə 2 – 3 ay 
ciddi və aydın astenik sindrom müşahidə 
edilir. Xəstə özünü 1 həftə yaxşı hiss edir, 
sonra qəflətən 10 gün narahatlıqlar başlayır: 
zəiflik, yorğunluq, fiziki yük və çox iş, 
gəzmək zamanı təngnəfəslik, depressiya, 
iştahsızlıq. Ona görə də 21 gün müalicə 
almaq, xəstəlikdən tam xilas olmaq demək 
deyil. Virusun bədəndə nə qədər qalıb, nələr 
yaradacağını biz bir il sonra, indiki xəstələri 

müşahidə edərək biləcəyik”.
Dünya üzrə bütün ekspertlər bildirirlər 

ki, pandemiyanın yayıldığı vaxtdan 
etibarən, artıq dünya əhalisinin yarıdan 
çoxu COVID – 19-a yoluxub. Çünki 
bəziləri qeydiyyata düşmədən əlamətlərə 
görə müalicə alıb, bəziləri isə heç özləri də 
bunun virus olduğunu bilmədən xəstəliyi 
gizli keçirib. Ona görə bir sıra insanlar 
antitel analizi verdikdə, onlarda virusu 
keçirdikləri üzə çıxır.

Oksford universitetinin alimləri bəzi 
əlamətlərə görə insanın koronavirus keçirdi-
yini bilməyin mümkün olduğunu açıqlayıb-
lar. Belə ki, sonradan antitel analizi verib 
müsbət çıxan assimptomatik xəstələr bir 
sıra simptomları keçirdiklərini, lakin bunun 
COVID – 19 olduğunu bilmədiklərini etiraf 
ediblər.

Bu simptomlara əsasən koronavirus 
keçirib – keçirmədiyini hər kəs təxmin edə 
bilər. Bu əlamətlər sırasında qarında baş-
layan ağrı, sancı koronavirusun əsas simp-
tomlarından biri hesab edilir. Virus daha 
çox mədə ilə həzm yollarına düşdüyündən, 
xəstələrdə öskürək olmur. Eləcə də 
ağciyərlərin aşağı payı iltihablaşanda qarın, 
mədə hissədə ağrı olur. Bir neçə gün davam 
edən, səbəbsiz və kəsilməyən diareya, ishal 
gözlənilmədən insanı yaxalayır. Qida-
lanması normal olsa da, xəstə koronadan 
şübhələnməsə də, bir neçə gün bununla 
mübarizə aparır. 

Gözlərdə irin, qızarma, konyuktivit 
əlamətləri görünə bilər. Təcrübələr göstərir 
ki, gözlər ayrıca, müstəqil olaraq koronavi-

rusa yoluxub, iltihablaşa bilər. Belə vaxtda 
gözə nəsə düşdüyünü, ya çirk etdiyini 
düşünmək lazım deyil. Bu sadəcə koronavi-
rus ola bilər və yoluxma bununla da bitər. 

Ağız dadının dəyişməsi birbaşa simp-
tom olsa da, ağızda qəribə dad yaranması və 
yeməklərdən zövq almamaq da koronaviru-
sun oyunu ola bilər. İnsanlar, çox vaxt buna 
da fikir vermirlər.

Əgər bir neçə gün və ya bir həftə 
səbəbsiz yorğunluq, halsızlıq, bədəndə 
süstlük hiss edib, heç bir test vermədən, 
qızdırma olmadan, dərman qəbul etmədən, 
sonradan əhvalınız düzəlirsə, bu da gizli 

keçirilmiş koronavirusun əlaməti ola bilər
Həkim Aygün Kərimovanın fikrincə, bu 

sadalananlardan bir və ya bir neçə əlamət 
yaxın bir neçə ayda baş veribsə, korona-
virus barədə düşünməyə və ürəyinizdən 
keçərsə, son nöqtəni qoymaq üçün bir 
antitel analizi verməyə dəyər. Ola bilər ki, 
analizin cavabı sizi heyrətləndirsin! Yəni 
məlum olsun ki, siz koronavirusa yaxalan-
mısınız və sağalmısınız. Qanda antitellərin 
yaranması bunu sübut edir.

Amma onu da unutmamalıyıq ki, 
COVID – 19 sistem xəstəliyidir. Məhz 
ona görə, ürək, böyrək, beyin və digər 
orqanlarda iz qoya bilər. Koronavirusun ən 
böyük zərbələrindən biri də yuxu rejiminin 
pozulması, yuxunun qeybə çəkilməsidir. 
Demək olar, 90 faiz koronavirus xəstələri 
sağalandan sonra da aylarla yuxusuzluqdan 
əziyyət çəkirlər. Kardioloqlar qeyd edirlər 
ki, COVID – 19-a yoluxan, ürək – damar 
xəstəlikləri olan və qanı laxtalanmaya 
meyilli insanlar risk qrupundadır. Daha çox 
yüksək təzyiqi olan insanlar bu xəstəliyə 
yoluxanda ən ağır formada reanimasiyaya 
düşürlər. Koronavirusdan sonra miokar-
dın iltihabı xəstəliklərinə çox rast gəlinir. 
Təcrübələr göstərir ki, ürək əzələsi infek-
sion xəstəliklərdən həmişə zərər görüb. 
Ona görə koronavirusa yoluxub sağalan 
hər kəsin tam olaraq müayinədən keçməsi 
mütləq şəkildə tövsiyə edilir. 

Zərifə BƏŞİRQIZI, 
 “Xalq qəzeti”

COVID – 19 sistem xəstəliyidir, 
bütün orqanlarda izi qala bilər

Pandemiya dünyanı yenidən təhdid etməkdədir. Mutasiya 
olunmuş ştammın daha ciddi təsirlər yarada biləcəyini ehtimal 
edən və bunu nəzərə alan ölkələr mübarizə tədbirlərini 
genişləndiriblər. Bu virusun yayıldığı bütün regionlarda 
vaksinasiya tədbirlərinə start verilib. Ümumdünya Səhiyyə 
Təşkilatının Baş direktoru T.Qebreyesusun sözlərinə görə, 
COVAX layihəsinə 190 ölkə qoşulub. Bu ölkələrin hamısı yanvar 
ayının sonuna qədər onlara hansı vaksinlərin göndəriləcəyi 
barədə məlumat almalıdırlar. Təşkilatın yanvar ayında işə salınan 
“Ölkələrin hazırlığı portalı”nda hər bir iştirakçı ölkə öz milli 
planını yerləşdirməlidir.

 � Məmməd 
Məmmədov Tovuza 
rəhbər təyin olunduğu 
vaxtdan ən çox diqqət 
yetirdiyi sahələrdən biri 
də üzümçülüyün inkişaf 
etdirilməsidir. 

İcra hakimiyyətinin başçı-
sı ən müxtəlif yığıncaqlarda, 
müşavirələrdə, fermerlərlə 
vaxtaşırı görüşlərində, üzüm 
sahələrində adamlarla apardığı 
söhbətlərdə dönə-dönə qeyd 
edir ki, Tovuzda üzümçülüyün 
əvvəlki şöhrətini bərpa etmək 
lazımdır və buna imkan da var, 
şərait də. Belə bir vacib məsələ 
diqqətə çatdırılır ki, vaxtilə ulu 
öndər Heydər Əliyevin bilavasitə 
təşəbbüsü və rəhbərliyi sayəsində 
Azərbaycanda üzümçülük sürətlə 
inkişaf etmişdir. O, 1969-cu ildə 
respublika rəhbərliyinə gələndə 
Azərbaycanda cəmi 272 min ton 
üzüm məhsulu istehsal olunurdu. 
Lakin sonrakı dövrlərdə görülmüş 
tədbirlər nəticəsində bu rəqəm 2 
milyon tonu ötmüşdü. Nəticədə 
aqrar-sənaye kompleksi inkişaf 
etmiş, kənd əhalisinin həyat 
səviyyəsi xeyli yüksəlmişdi. Elə 
Tovuzun özündə 10 min hektara 
yaxın sahədə üzüm plantasiya-
ları salınmışdı və illik məhsul 
istehsalı 120 min tona çatırdı. 
Rayon ərazisində 12 şərab emalı 
zavodunun fəaliyyət göstərməsi 
də sahənin necə sürətlə inkişafın-
dan xəbər verirdi.

Lakin 80-ci illərin ortaların-
dan başlayaraq keçmiş İttifaqın 
rəhbərliyi tərəfindən alkaqolizmə 
qarşı aparılan uğursuz mübarizə 
kampaniyası çərçivəsində 
Azərbaycana böyük ziyan dəydi. 
Min-bir zəhmət hesabına, illər 
boyu əziyyətlə salınmış və 
becərilmiş məhsuldar üzüm 
bağları məhv edildi, insanlar bu 
gəlir mənbələrindən məhrum 
olundular…

“–2011-ci ildə cənab 
Prezidentimiz İlham Əliyevin 
sərəncamı ilə “2012-2020-ci 
illərdə Azərbaycan Respublika-
sında üzümçülüyün inkişafına 
dair Dövlət Proqramı” təsdiq 
edilib. Onun hər bəndində bu 
gəlirli sahənin inkişafına diqqət 
və qayğı əks olunub. Ona görə də 
gərək Tovuzda üzümçülüyün inki-
şafı üçün təxirəsalınmaz tədbirlər 
görək…”

Bir neçə il qabaq üzümçülərin 
rayon müşavirəsində Məmməd 
Məmmədovun dediyi bu sözlər 
adamların həmin sahədə səfərbər 
olunmasına imkan yaratdı. İcra 
hakimiyyəti geniş tədbirlər planı, 
başqa sözlə, yol xəritəsi yaratdı. 
Dövlət Proqramının üzümçü-
lüyün inkişafı ilə bağlı qarşıya 
qoyduğu bir sıra məqsədyönlü 
vəzifələr həyata keçirildi, torpaq 
mülkiyyətçiləri arasında geniş 
maarifləndirici işlər aparıldı. İzah 
olundu ki, kənd təsərrüfatının 
əsas istiqamətlərindən biri olan 
üzümçülük və şərabçılıq iqtisadi 
səmərəlilik baxımından ölkə iqti-
sadiyyatı üçün mühüm əhəmiyyət 
kəsb edir. Üzüm digər kənd 
təsərrüfatı məhsulları arasında 
yeni yaradılan iş yerlərinin sayına 
və ümumi məhsul buraxılışına 
görə ən yüksək göstəriciyə malik 
olan texniki bitkilərdən biridir.

Nəhayət, bu sahəyə diqqətin 
və qayğının artırılması öz 
səmərəsini verməyə başlayıb. Ha-

zırda Tovuzda 794 hektar üzüm 
bağı vardır ki, bunun da 720 hek-
tarı məhsul verən bağlardır. Üzüm 
bağlarının 654 hektarı süfrə, 140 
hektarı texniki üzüm sortlarıdır. 
Keçən il rayonda 17min 712 
ton üzüm istehsal olunmuşdur. 
Məhsulun bir hissəsi rayonda 
fəaliyyət göstərən soyuducularda 
saxlanılmış, qalan hissəsi daxili 
bazarlarda satılmışdır. Texniki 
sortlardan əldə olunan məhsul 
isə sərfəli qiymətlərlə 2019-cu 
ildən rayonda fəaliyyətə başlayan 
üzüm emalı müəssisəsinə təhvil 
verilmişdir. Lakin bu da son hədd 
deyil. Hazırda hədəf rayonun 
vaxtilə bu sahədəki göstəricilərinə 
yaxınlaşmaqdır.

…Bu günlərdə rayon icra 
hakimiyyətinin başçısı Məmməd 
Məmmədov üzüm bağlarında 
olmuş və sahələrdə aparılan 
becərmə işləri ilə tanış olmuş-
dur. Üzüm bağlarında aparılan 
budama işlərini müşahidə edən 
rayon rəhbəri üzümçülüyün 
inkişafı və iqtisadi səmərəsi ilə 
bağlı fermerlərlə fərdi söhbətlər 
aparmış, intensiv üsulla sa-
lınan üzüm plantasiyalarının 
genişləndirilməsinin zəruriliyini 
bir daha tövsiyə etmişdir. Hiss 
olunur ki, Tovuz üzümçüləri öz 
məqsədlərinə çatmaq üçün bütün 
imkanlarını işə salıblar.

Hamlet QASIMOV,  
“Xalq qəzeti”nin  

bölgə müxbiri

2021-ci ilin “Nizami Gəncəvi ili”  
elan edilməsi çox böyük hadisədir

- Seyfəddin müəllim, Azərbaycan 
Prezidenti İlham Əliyev 2021-ci ilin “Ni-
zami Gəncəvi ili” elan edilməsi haqqında 
sərəncam imzaladı. Filoloq alim kimi bu 
qərarı necə qarşıladınız?

- Əvvəla, bu ilin “Nizami Gəncəvi ili” 
elan olunması, məni həm filoloq, həm də  
sadə vətəndaş kimi çox sevindirdi. Nizami 
Gəncəvinin adının Qarabağ Zəfərindən sonrakı 
dövrün simvoluna çevrilməsinə ilahi dialektik 
qanunauyğunluq kimi yanaşıram. Biz Nizami 
Gəncəvi haqqında danışanda, onun çox böyük 
şair, sənətkar olduğunu vurğulayırıq, amma çox 
vaxt həmin nəhəngliyi layiq olduğu səviyyədə 
göstərə bilmirik. Məsələ burasındadır ki, Nizami 
Gəncəvi 12-ci əsrdə farsdilli Şərq ədəbiyyatının 
bütün poetikasını dəyişdi. Həmin dövrə qədər 
Firdovsi ənənələri hakim idi. Əbülqasım Firdov-
sinin  "Şahnamə"si epik şeirin bütün bədii es-
tetik normalarını müəyyənləşdirirdi. Bu əsər nə 
qədər maraqlı olsa da, sadəcə olaraq farslara 
məxsus milli dastandır. Dastanda ərəb və türk 
mədəniyyətinə, kimliyinə sayğısız münasibət 
gizlədilmir. Nizami isə öz dühası, mütəfəkkir 
fəlsəfi düşüncəsi və şair istedadı ilə beş poe-
madan ibarət "Xəmsə"ni ortaya qoydu, "Leyli 
və Məcnun" poemasını çıxmaq şərtilə, beşliyin  
digər əsərlərində Firdovsinin mövzularının ha-
mısını yenidən işlədi. Bir sözlə, Şərq ədəbiyyatı 
tarixinə yeni poetik ənənə gətirdi.  Bununla 
da Nizami Gəncəvi 12-ci əsrdə Azərbaycan 
ədəbiyyatının, Azərbaycanın Şərq və dünya 
ədəbiyyatındakı qələbəsini, layiqli yerini təmin 
etdi. Qarabağda ərazi bütövlüyümüz uğrunda 
mübarizə qələbə ilə nəticələndi. 2021-ci ilin “Ni-
zami Gəncəvi ili” elan edilməsini mən çox böyük 
hadisə sayıram və buna çox sevinirəm.

- 2019-cu il “İmadəddin Nəsimi ili” kimi 
qeyd olunanda xeyli sayda tədbirlər ke-
çirildi. Bəs “Nizami Gəncəvi ili”ndə hansı 
tədbirlərin keçirilməsi məqsəduyğundur? 

- 2019-cu il  biz azərbaycanlıların yadda-
şında “Nəsimi ili” kimi yadda qaldı. İmadəddin 
Nəsimi  yaradıcılığı  Azərbaycan ədəbiyyatının, 
etnik-ədəbi, etnik-mədəni düşüncəsinin xüsusi 
təzahürü, eyni zamanda dil hadisəsidir. Sözün 
əsl mənasında layiqli şəkildə qeyd olundu. 
Fikrimcə, “Nəsimi ili”nin təcrübəsi, həyata 
keçirilmiş mədəni tədbirlərin uğuru 2021-ci ildə 
“Nizami Gəncəvi ili”nin nümunəsində davam 
etdiriləcək. Elm adamlarının qarşısında duran 
məsələlərdən ən vacibi Nizami Gəncəvinin 
əsərlərinin ən qədim əlyazmalar əsasında elmi-
poetik  mətninin hazırlanması və onun filoloji 
tərcüməsinin həyata keçirilməsidir.  Bunlar 
bir-biri ilə bağlı olan iki möhtəşəm istiqamətdir. 
Şübhəsiz, bunu bir il ərzində həyata keçirmək 
mümkün deyil. Dünya muzeylərində ən qədim 
əlyazmalar əsasında fars dilində elmi-tənqidi 
mətnin hazırlanması çox mürəkkəb məsələdir. 
Proses bilavasitə farsdilli mütəxəssislərin 
cəlb olunmasını tələb edir. İkincisi isə həmin 
əsərlərin  Azərbaycan dilində şeir deyil, sətri, 
yəni onların sırf mənasının olduğu kimi tərcümə 
olunmasıdır. Digər tərəfdən Azərbaycan Milli 
Elmlər Akademiyasının Nizami Gəncəvi adına 
Ədəbiyyat İnstitutu başda olmaqla Nizamişü-
naslığın problemləri müəyyənləşdirilməlidir. 
Əslində ədəbiyyatın tarixi hansı dildə yaranma-
ğından asılı olmayaraq, konkret bir etnosun, 
milli düşüncəsinin tarixidir. Etnos ola bilər ki, 

hansısa səbəbdən başqa bir dildə yazıb-ya-
ratsın,  amma öz milli kimliyini qoruyub saxla-
yır.  Fikrimcə, bu mənada Nizaminin nəhəng 
yaradıcılığında Azərbaycan ədəbiyyatı deyilən 
anlayışın konseptual sərhədləri üzə çıxarılmalı-
dır. Bir sıra məqamlar var ki, bunların hamısını 
“Nizami ili” aktuallaşdıracaq. 

- Necə düşünürsünüz, Nizami sənətinin 
sehri nədədir, onu fərqli edən xüsusiyyətlər 
hansılardır?

- Nizami yaradıcılığının sehrini açmaq çox 
çətindir. Onu  başa düşmək üçün Nizamisa-
yağı düşünmək lazımdır. Təbii ki, bunun özü 
də çətin hadisədir. Nizami Gəncəvi istedad 
və təfəkkürünün gücü ilə öz qüdrətini anlayıb, 
qarşısına son dərəcə böyük bir vəzifə qo-
yub. Çünki o dövrdə ədəbiyyatın bədii-estetik 
simasını, məzmun, mövzu və onun poetika-
sını dəyişməyi hər bir şair arzulayardı. Amma 
"Xəmsə"ni yaratmaq Nizamiyə qismət oldu. Tale 
elə gətirib ki, Nizami fəlsəfi şeir yaradıb. Onun 
əsərlərində Allah, dünya, insan münasibətlərinin 
ən mürəkkəb modeli var. Ona görə Nizamini 
başa düşmək çətindir. Nizami sehri dedikdə, 
gözünüzü qaldırın və göydəki ulduzlara baxın, 
o ulduzlar nə qədər uzaqdadır və  Qurani-
Kərimdə deyildiyi kimi insanın gözü baxdıqca 
zəifləyib, yorğun düşür. Bu mənada Nizaminin 
“Xəmsə”si də o cür nəhəngdir. O nəhəngliyin 
içərisində hərə balaca bir sahəni, cığırı tutub 
gedir. Ona görə də Nizami sehrini araşdırmaq 
son dərəcə  çətin məsələdir. Nizami sehrinin 
gücü onun öz dövrünün bədii-estetik və fəlsəfi  
fikrin fövqünə qalxmasındadır. 

- Sizcə, Nizami Gəncəvi yaradıcılığında 
daha az işıq salınmış istiqamət nədir, hansı 
məqamın daha geniş tədqiq olunmasına 
ehtiyac var?

- Qeyd etmək istərdim ki, xüsusilə 1970-
1980-ci illərdə Azərbaycan sovet Nizami-
şünaslığı çox sürətlə inkişaf etdi. O dövrdə 
renessans problemi ortaya atıldı: erməni və 
gürcü renessansı. Gürcülərin intibahından 
danışmaq mümkün idisə, erməni intibahı 
dedikdə nə nəzərdə tutulurdu, bunu o dövrün 
özündə də heç kim başa düşmədi. Ermənilər 
o vaxt saxtakar olduqları kimi indi də saxta-
karlıqla məşğuldurlar. İntibah oyanışdır, yəni 
ədəbiyyatda oyanış, yeni nizamın əmələ 
gəlməsi, antik dövrün, müasir dövrə qarşı 
qoyulub yeni ideyaların köhnə ideyaları inkar 
etməsi və s. Bütün bunların heç biri  erməni 
ədəbiyyatında baş verməmişdi. Bu mənada 
70-80-ci  illərdə Azərbaycan alimləri bu 
fürsətdən istifadə edib Azərbaycan intibahı, 
Şərq intibahı, Nizami Gəncəvi mövzusunu 
qoydular və o dövrdə Nizamini kifayət qədər 
tədqiq etdilər. Amma müasir dövrdə Nizami ilə 
bağlı tədqiqatlarda köhnə dövrün ənənələrinin, 
yəni 1970-1980-ci illərdə tədqiq edilən möv-
zuların təkrarlanması görünür. Çağımızda 
Nizamini ayrı istiqamətlərdən də tədqiq etmək 
lazımdır. Təbii ki, klassik mövzular davam 
etdirilməlidir. Nizaminin elmi-tənqidi mətninin, 
sətri və bədii tərcümələrin hazırlanması 
müxtəlif istiqamətlərdir. Nizami şeirində dərin 
bir tarix vardır.  Həmin tarixi dərk etmək, onu 
çatdırmaq, fəlsəfəsini öyrənmək lazımdır. 

Şahxanım ƏLİZADƏ,  
“Xalq qəzeti”

Qarabağ Zəfəri əldə edən Azərbaycanda 2021-ci ilin 
hansı görkəmli şəxsiyyətin adı ilə bağlanacağı maraqla 
gözlənilirdi. Azərbaycan Prezidentinin sərəncamı ilə bu 
il “Nizami Gəncəvi ili” elan edildi. Təsadüfi deyildir ki, 
hər sahədə öz sözünü demiş Azərbaycanda ədəbiyyat 
nümunələrimiz də tarixən sərhədləri aşaraq dünyaya 
səs salmışdır. 2021-ci ildə dahi şair və mütəfəkkir Nizami 
Gəncəvinin anadan olmasının 880 illiyi tamam olur. Böyük 
sənətkar haqda nə qədər bilgiyə sahib olsaq da yenə də 
azlıq təşkil edir. Qüdrətli söz və fikir ustadının insanları 
daim əxlaqi kamilliyə çağıran və yüksək mənəvi keyfiyyətlər 
aşılayan zəngin yaradıcılığının bəşər mədəniyyətinin nailiyyəti kimi müstəsna 
əhəmiyyətini nəzərə alaraq dövlət başçımız bu ili dahi şəxsiyyətimizə həsr 
etdi.

Filologiya elmləri doktoru, AMEA-nın Folklor İnstitutunun şöbə müdiri 
Seyfəddin Rzayev “Xalq qəzeti”nə müsahibəsində bu ilin əhəmiyyəti və 
görüləcək işlərlə bağlı fikirlərini bölüşüb. 

Bir vaxtlar 120 min ton üzüm verən Tovuz 
əvvəlki ənənəsini bərpa etmək niyyətindədir

Azərbaycanda koronavirusdan 437 nəfər 
sağalıb,  209 yeni  yoluxma faktı qeydə alınıb

 Azərbaycan Respublikasında koronavirus infeksiyasından 437 
nəfər müalicə olunaraq sağalıb, 209 yeni  yoluxma faktı qeydə alınıb.   

Nazirlər Kabineti yanında Operativ Qərargahdan AZƏRTAC-a 
verilən məlumata görə,  COVID-19 üçün götürülən analiz nümunələri 
müsbət çıxmış 8 nəfər vəfat edib. 

Hazırkı dövrədək ölkəmizdə  229 min 793 nəfərin koronavirus infek-
siyasına yoluxması faktı müəyyən edilib. Onlardan 222 min 154 nəfər 
müalicə olunaraq sağalıb, 3113 nəfər vəfat edib. Aktiv xəstə sayı 4526 
nəfərdir.

Ötən müddət ərzində 2 milyon  387 min 134 test aparılıb. Bugünkü 
test sayı isə  7060-dır. 

